
1 Uirrim Fhodla ag énduine,
uirrim fhégras faidhfhile,

geall Gaoidheal fuair énduine,

a mbuaidh d’aocinfhear d’airidhe.

2 Do smdl ghartha an ghormfhoghadh
srél tana do tiormuigheadh;

Eire 6n fhath gd hainmniughadh

ar scath féine fionnLaighean.

3 Fid an chain thiar do thaibhghiodar
riar do dhaimh nar dearmadadh;
luach na cld nar chongbhadar

le crd Duach nior dearlagadh.

4 Fiacha is fear da bhféiridhin

feadh cliachdha eidir chaoilshleaghaibh;
nior chinn ar fhréimh rioghLughaidh

ar mbéin gill do Ghaoidhealaibh.

5 Dob fhiu a ndioth ré [a] ndeaghmholadh
mas fhior d’ill na seinleabhar;

buaidh troda ar fhéir fhionnLaighion,

foda dhdéibh da deimhniughadh.

6 Do dhearbh fa fhion d'fhileadhuibh
go bhfrioth geall gach glanoirir;

téid cruas fuile Fearadhuigh

suas tar duine daghoinigh.

7 Gach file reis réidheéchuidh,
teisd a chinidh cémmuchaidh;
rug si riar i righFhiachaidh,
cliar is gan i d’éndudthaigh.

8 A-nu is c6ir a cuimhniughadh,

an chlu dhéibh gur daingnigheadh;

fid a mhaoine 6 fhiadh fhionnLaighean
aoighe nar iar aindligheadh.

9 D’éigsibh Banbha is breathnughadh
ainm nach éidir d’athrughadh;
do chlu a gcliathuibh cuirfidhior



‘s gan tu, a Fhiachaidh, d’athmholadh.

10 Mac riogh ag buain baramhla
nach fuair bhar siodh soshnadhma;
niorbh fhid neart fhir h"anamhla
gan teacht god thigh togharma.

11 Céim 6s fhiodh don fhineamhain:
téid sibh tar na saoirfhearuibh;

barr cld san &th uarabhair,

tu do ghnath 6s Gaoidhioluibh.

12 Cora a chld nior neamhfhuathaigh,
tu as togha da roluthaibh;

gris oinigh shil sheinFhiachuidh

bidh 'na doighir dhomhuchaidh.

13 Gar é d'uaim gach éinimil,
gné an ghuail ar a mionalluibh;
do bhi céir Fhuinn Fhéilimidh
gan buing réibh do rioGhalluibh.

14 Da fhiachuibh é d’fholmhughadh,
sé d’Fhiachaidh gur hainmnigheadh;
biodh go sir fiadh fionnLaighean
mar sin nach iar aindligheadh.

15 Ar Chlar Da Thi tréigfidhear

ri far fhas gach aentoradh;

glun riogh ré lar léigfidhior

fan siodh narbh al d’aentoghadh.

16 Beag d’fhaghail a n-oirbhire
anaidh ar feadh fiodhbhuidhe;

lucht diomdha ar gclann gConnlai-ne
iomdha acht a n-am iorghuile.

17 Fear scéith chorcra is caoilshleighe,
is é ortha as aoghaire;

reic Fhiachuidh tar aonduine
d'fhiachuibh ar leic Laoghaire.

18 Lion aigh do shiol sheinEochaidh
gan diobh acht gran glanfhochain;
beag labhra cuain chomhaithigh
d’uaim Banbha do Bhranochaibh.

19 Bas uaidh fa chrann caoilshleighe
go ham cuain do chilunfhaire;



ni hi an Fhddla d’airidhe
do bhi ar fhégra i ldghuine.

20 Ni sheachain ath d'airmreannaibh,
tré lar deabhtha deighlingidh;

ni trom riar an Raghnalluigh

's nach iar acht Fonn Feidhlimidh.

21 Fid an céim dad mbi a mbarambhuil
nach téid fa dhion duiliobhair;

ni iar ceart glin ngeiniolaigh

fa theacht go muar Muiriodhaigh.

22 A mbi ortha d'aimhréidhe,

siol na tTolcha ttiormaille,

ni l1éir aoinneach inbhéime

giodh daoineach féin fionnShlaine.

23 Buaidh riaghla gach riodhoire
fuair Fiacha tar aonduine;

cnuas beanta Fhoid lughoine,
moid i Earca a aoghaire.

24 Diamhair ghliadh gur ghabhadar
fian Fhiachaidh a n-uireagar;

cur rd ar ath dob anobar,

cld 6s cach do chuireadar.

25 Diolaidh td téir tromdhaimhe,

a Rdis, gan rdn minréire;

niamh ghairthe do ghealghruaidhe,
grian da aithle is inbhéime.

26 Fiu an tasc oinigh fhuarabhair,
mna Laighion da lanfhoghail;
geall cld uathaibh fhuarabhair,
do chrd Tuathail tarrabhair.

27 Tearc cor nar fhaoir t'thirfhéile
ort, a Radis, 1é a rédhaile;

fid riar fhir na hénuaire

nach iar an idh érfhainne.



